
DITA 10 – TË QËNDROSH NË FRYMËN E SHENJTË 

“Dhe unë do t'i lutem Atit dhe ai do t'ju japë një Ngushëllues tjetër, që do të qëndrojë përgjithmonë 
me ju ... Nuk do t'ju lë bonjakë, do të kthehem te ju.... Nëse ndokush më do, do ta zbatojë fjalën time; 
edhe Ati im do ta dojë dhe ne do të vijmë tek ai dhe do të bëjmë banesën tek ai.” (Gjoni 14:16, 18, 23) 

Dëshmi 

“Kur ngriheni në mëngjes, a ndiheni të pafuqishëm, dhe se keni nevojë për fuqi nga Zoti? A i bëni të ditur 
Atit qiellor me gjithë zemër dhe përulësi nevojat tuaja? Nëse po, engjëjt mbajnë shënim lutjet tuaja, dhe 
nëse këto lutje nuk kanë dalë nga buzët e trilluara, kur jeni në rrezik duke bërë gabim pa vetëdije, dhe 
ndikoni tek të tjerët që të bëjnë gabim, engjëlli juaj mbrojtës do jetë në krahun tuaj, duke ju drejtuar në 
një rrugë më të mirë, duke zgjedhur fjalët për ju, dhe duke ndikuar mbi veprimet tuaja” (Ellen White, 
Messages to Young People, f. 90). 

Një Sabat po qëndroja afër lavamanit të guzhinës gjatë ditës së miqësisë duke larë enët mbas drekës së 
bashku. Një student i ri nga Rusia po fshinte enët. E dija se ajo nuk ishte e Krishterë, kështu që u luta në 
heshtje si të fitoja nga kjo kohë që po bënin enët së bashku. “Kam një pyetje për ty nëse nuk e ke bezdi,” 
i thashë. “Patjetër, më thuaj” u përgjigj ajo. “Përse kaq shumë njerëz në Rusi nuk janë të Krishterë?” e 
pyeta. “Mund të kishe pyetur edhe përse unë nuk jam e Krishterë?” “Thjesht nuk kam ndonjë evidencë 
se Zoti ekziston,” më tha ajo. Pastaj pyeti, “Po ti përse je i krishterë?” “Sepse kam goxha evidenca!” ju 
përgjigja. Ajo qeshi dhe tha, “Ok, pra cilat janë evidencat e tua?” Pastaj i dhashë dëshminë time se çfarë 
kishte bërë Perëndia për mua. 

“Kam një eksperiment, nëse do që ta provosh,” i thashë. “Besoj se po e bërë këtë eksperiment do të 
gjesh evidenca për Zotin. Dua që të kalosh pak kohë gjatë 30 ditëve në vijim duke lexuar librin e Gjonit. 
Nëse mbaron para 30 ditëve, filloje nga fillimi. Gjithashtu dua që t’i lutesh Zotit kur të mos e dijë asnjeri. 
Fol me Të për gjërat që di, dhe pyete por ndonjë gjë që e di vetëm ti dhe pastaj shiko çfarë do të 
ndodhë.” “Ok,” më tha ajo, “kjo duket që është e lehtë. Do të jetë një eksperiment interesant.” 

Si studente e adoptuar ajo duhet të shkonte kudo që shkonte familja që e kishte mirëpritur në mënyrë 
që të kuptonte kulturën. Prandaj, çdo javë erdhi në kishë sepse kjo ishte ajo që bënte familja mikpritëse. 
Dy javë mbasi filloi eksperimenti, e takova në kishë dhe e pyeta, “Si po të shkon pra eksperimenti?” Ajo 
ishte serioze por me kënaqësi tha “Nuk po kuptoj se çfarë po ndodh. Kam edhe dy javë të tjera por që 
tani nuk mund të them dot me siguri se nuk ka Zot.” “Shumë mirë,” ju përgjigja. “Vazhdo. Jam i sigurt që 
do të gjesh evidenca të tjera për Zotin nëse mban një mendje të hapur.” Ajo më buzëqeshi dhe më 
falënderoi kur u largua atë ditë. U kthye në Rusi para se të mbaronin 30 ditët, por e dija se ajo po njihej 
më mirë me Zotin! 

Si qëndrojmë në prezencën e Atit, Birit dhe Frymës së Shenjtë? 

1. Thjesht kalojmë kohë në studime biblike me një zemër dhe mendje të hapur. Jezusi është Fjala 
(Gjoni 1:14; 14:6-9), dhe nëse e kemi parë Atë, kemi parë Atin. Gjithashtu, ishte Fryma e Shenjtë 
që frymëzoi Fjalën e Perëndisë (2 Pjetrit 1:21). Pra, teksa lexojmë Biblën dhe besojmë në 
mësimet dhe premtimet e saj, transformohemi në imazhin e Jezusit (2 Korintasve 3:18). 

2. Tjetër, teksa lutemi Zotit, duke i hapur zemrat tona si një mik, Fryma e Shenjtë na afron, zemrat 
na zbuten dhe fryma jonë bëhet gati për sfidat që e presin. Teksa lutemi, fuqia e Satanit ndaj 
nesh thyhet, dhe kemi aftësi të mposhtim tundimet e tij me fuqinë e Zotit. 



3. Së fundmi, teksa i bindemi Biblës dhe e ndajmë me të tjerët, afrohemi më shumë me zemrën e 
Zotit, dhe qenia jonë e brendshme është në paqe (Mateu 11:28-30). 

Vargje biblik për tu lutur 

• 2 Pjetrit 1:21 – Fryma e Shenjtë frymëzoi Biblën. Teksa e lexojmë dhe e pranojmë, qëndrojmë në 
prezencën e Tij dhe atë të Jezusit dhe Atit (Gjoni 14:23). 

• Luka 11:11-13 – Risim fuqinë e Frymës së Shenjtë në dhe përreth nesh teksa lutemi dhe 
kërkojmë prezencën e Zotit. 

• Veprat 2:1-4 – Fryma e Shenjtë do që ne të ndajmë çfarë na ka mësuar Zotit dhe si na ka bekuar. 
Ai do që të gjithë njerëzit të shpëtohen. 

• 1 Timoteut 2:1-4 – Kur lutemi, Fryma e Shenjtë bekon botën rreth nesh dhe sjell shpëtimin tek 
njerëzit. 

• Veprat 5:31, 32 – Teksa i bindemi mësimeve të Zotit, rrisim prezencën e Frymës së Shenjtë dhe 
bekimet në jetën tonë. 

• Romakëve 8:26 – Fryma e Shenjtë do që të na ndihmojë të bëhemi njerëz të lutjes. Bekimet do 
të rrjedhin me siguri (2 Kronikave 7:14). 

Sygjerime për lutje 

• I dashur At qiellor, krijo në unë një etje për fjalën Tënde që të kënaqem duke kaluar kohë me Ty. 
Teksa lexoj Biblën, më jep një kuptim të qartë të karakterit Tënd dhe vullnetit Tënd për jetën 
time. 

• Jezus, të lutem të dërgosh Frymën e Shenjtë në jetën time dhe të më bësh një person që lutet. 
Më kthe në një ndërmjetësues të fuqishëm që shumë të mund të shpëtohen dhe të çlirohen nga 
vargonjtë e errësirës së Satanit. 

• Mendja dhe zemra ime le të jenë gjithmonë në harmoni me vullnetin Tënd. Më bëj të eci në 
bindje të përsosur ndaj urdhërimeve të Tua dhe gjithë Fjalës Tënde. 

• “Më prano,  o Zot, plotësisht. Le gjithë planet para këmbëve të Tua. Më përdor sot në shërbesën 
Tënde. Qëndro në mua, dhe le të bëhet në Ty e gjithë puna.” (Ellen White, Hapat drejt Jezusit, f. 
70). 

• Zot, ngremë lart drejtuesit e kishës tonë përreth në botë. Të lutem t’ju japësh mençuri teksa 
marrin vendime të rëndësishme dhe drejtojnë popullin Tënd. 

• Lutemi për fëmijët tanë. Të lutemi t’i fuqizosh të qëndrojnë fort për Ty kur hasin pengesa dhe 
presion. Ndihmoji të bëjnë zgjedhje të mençura dhe të qëndrojnë për të vërtetën (Isaia 44:3, 4). 

• Lutemi për familjet bota e të cilave është në kaos, vuajtje dhe konfuzion. 
• Zot, le të përfshijë kishën Tënde një rizgjim madhështor i perëndishmërisë së hershme në ditët e 

fundit. Le të qëndrojmë për të vërtetën edhe sikur qielli të bashkohet me tokën. 
• Lutemi për shtatë emrat në listën tonë. Të lutemi t’i tregosh çdo personi sa shumë i do Jezusi. 
• Kërkesa lokale për lutje: 

 


